
				এই পাতাটির মুদ্রণ সংশোধন করা প্রয়োজন। 
মহাত্মা বিজয়কৃষ্ণ গোস্বামী ।
মহাপুরুষের সঙ্গে তােহর প্রথম পরিচয় হইল ; এবং তদবধি উভয়ের अक्षJ १डौद्ध-७aश ऊन्व्नि ।
১২৬৭ বঙ্গাব্দের মধ্যভাগে ( ১৮৬০ খৃষ্টাব্দ) আচাৰ্য্য কেশবচন্দ্রের উদ্যোগে সঙ্গতসভার প্রথম প্ৰতিষ্ঠা হয় । ‘পঞ্জাবীদিগের সুহৃদেগাষ্ঠীর । সঙ্গতসভা নাম দেখিয়া মহর্ষি দেবেন্দ্রনাথ ইহার নাম সঙ্গতসভা রাখেন। এই সঙ্গতসভা ব্ৰাহ্মসমাজের নবশক্তির অদ্ভুত উৎস-স্বরূপ হইল।” স্বাধীন প্ৰকৃতি, সাহসিক ও উন্নতিশীল ব্ৰাহ্মগণকে সঙ্গতসভাই জন্ম-দান করিতে লাগিল। পরস্পরের মধ্যে সদালাপ দ্বারা ভ্রাতৃভাবের উদ্দীপনা ও ধৰ্ম্মালোচনা দ্বারা ব্ৰাহ্মসমাজের মধ্যে একতা স্থাপন করা সঙ্গীতসভার উদ্দেশ্য ছিল । “তখন নবানুরাগের সময়, সমাজের উন্নতিকল্পে যে কোন উপায় অবলম্বিত হইত, উৎসাহশীল যুবকগণ তাহাতে পরায়ুখ হইতেন না । * * মতের ব্রাহ্মধৰ্ম্ম ও জ্ঞানকাণ্ডের ধৰ্ম্মকে কৰ্ম্মকাণ্ডে ও জীবনে আনিয়া বিশ্বাসকে সমুদয় সাংসারিক পারিবারিক ও সামাজিক কাৰ্য্যের সহিত একীভূত করণার্থে এবং আধ্যাত্মিক ধৰ্ম্ম, জীবনে সাধনের জন্য এবং পবিত্ৰ সাধুভাব, সরলতা ও সত্যপ্রিয়তার উৎকর্ষ সাধনের জন্য ইহাতে অতি নিগুঢ় প্রশ্ন সকল আলোচিত হইত। কেবল বাক্য-ব্যয়ের জন্য বাক্য কিম্বা আলোচনার জন্য আলোচনা হইত। না। কিন্তু বিবেক ও ধৰ্ম্ম-বুদ্ধির আদিষ্ট কঠোর কৰ্ত্তব্য সকল কাৰ্য্যে পরিণত করিয়া সংসারের সম্মুখ সংগ্রামে প্ৰবৃত্ত হইবার উপায় অন্বেষণ করা হইত। এই সমস্ত জীবনগত স্কুল ও সূক্ষ্ম বিষয় সকল আলোচিত হওয়াতে যখন প্রত্যেকের গুঢ়-ভাব সকল হৃদয়ঙ্গম হইল, তখন বিবেকী। ব্ৰাহ্মগণ আপনাদের পবিত্র উন্নত আদর্শ অনুসারে ধৰ্ম্ম সাধন করিতে কৃতসংকল্প হইলেন।” *

	ব্রাহ্মসমাজের ইতিবৃত্ত।

				 এই পাতা শেষ সম্পাদিত হয়েছে ১৮:৩১টার সময়, ৬ সেপ্টেম্বর ২০১৬ তারিখে।

